
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 9 DE XULLO DE 2015,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE MEDIO AMBIENTE, TERRITORIO E INFRAESTRUTURAS

= Decreto sobre contaminacion acustica de Galicia.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se crea a Comisidon Interdepartamental de Informacién e
Avaliacién da calidade dos servizos publicos da Administracion xeral e do sector
publico autonémico de Galicia.

CONSELLERIA DE CULTURA, EDUCACION E ORDENACION UNIVERSITARIA

= Acordo polo que se autoriza a sinatura do convenio de colaboracién entre a
Conselleria de Cultura, Educaciéon e Ordenacidon Universitaria e a Asociacion
Autismo Ourense para posibilitar os desprazamentos de alumnado discapacitado
ao Centro de Educaciéon Especial llustre Mestre, polo importe maximo de vinte e
cinco mil setenta e seis euros con trinta e dous céntimos (25.076,32 €).

= Acordo polo que se autoriza a sinatura dun convenio de colaboracién entre a
Conselleria de Cultura, Educacién e Ordenaciéon Universitaria e as universidades
so Sistema Universitario de Galicia para completar as axudas ao persoal
investigador principal dos programas Starting Grants, Consolidator Grants e
Advanced Grants do Consello Europeo de Investigaciéon, por un importe total dun
millén douscentos vinte e cinco mil euros (1.225.000 €).

CONSELLERIA DE TRABALLO E BENESTAR

= Acordo polo que se autoriza a sinatura dun convenio de colaboracién entre a
Xunta de Galicia, a través da Conselleria de Traballo e Benestar e o Concello de
Quiroga, para os investimentos de ampliacién e adaptacion do edificio municipal
de servizos sociais, destinados & prestacion de servizos de atencién diurna.
Importe total: cento cincuenta mil euros (150.000 €).

INFORMES
VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA
*» [Informe dos Camifos do Norte.
CONSELLERIA DE MEDIO AMBIENTE, TERRITORIO E INFRAESTRUTURAS
= Informe sobre a implantaciéon do bono de alugueiro social no marco das medidas
de apoio as unidades familiares afectadas por desafiuzamentos por impagamento
de rendas de alugamento.
CONSELLERIA DE ECONOMIA E INDUSTRIA
= |nforme sobre o programa Capacita.
CONSELLERIA DE SANIDADE
= Informe sobre o proxecto de deseno, construcién e fase de demostraciéon de

dous puntos de atencién diagndéstico- terapéutico mobil, dentro do proxecto
Innova- Saude.

®* |nforme do gasto farmacéutico desde o mes de xaneiro a maio de 2015.

A XUNTA APROBA O DECRETO QUE ACTUALIZA E ADAPTA A NORMATIVA
EUROPEA A REGULACION DA CONTAMINACION ACUSTICA EN GALICIA

» [Esta nova disposicion autondmica establece as medidas necesarias para previr,
vixiar e corrixir a contaminacion acustica na Comunidade, co fin de evitar e reducir
0s danos que desta poden derivar

= [Establece a necesidade de incorporar aos plans urbanisticos a diagnose e xestion da
contaminacion acustica producida por grandes infraestruturas

= Fixanse os estdndares para o illamento acustico das edificacions e o procedemento
para acreditar o cumprimento

» QOs instrumentos de ordenacion territorial e planeamento deberdn ter en conta a a
existencia de reservas de son de orixe natural que deben ser preservados

» A Xunta poderd aprobar unha proposta de ordenanza de aplicacion voluntaria
destinada a facilitarlles aos concellos con menor capacidade técnica o cumprimento
da obriga de disporier de normativa nesta materia

O Consello da Xunta de Galicia aprobou hoxe o Decreto sobre contaminacién acustica
de Galicia, que ten por obxectivo establecer as medidas necesarias para previr, vixiar e
corrixir a contaminacién por ruido, co fin de evitar e reducir os danos que desta poden
derivar para a saude humana, os bens ou o ambiente, asi como regular as actuaciéons
especificas en materia de ruido e vibracibns no ambito territorial da Comunidade
Auténoma galega.

Este decreto incorpora ao dereito autondmico a normativa estatal e europea actual en
materia de contaminacidon acustica. Asi, esta nova disposicion normativa vén
desenvolver a normativa estatal en cuestidns como a distribucién de competencias
entre as distintas consellerias e organismos cuxa actividade ten a maior incidencia na
xestién e no control da contaminacién acustica.

Asi mesmo, establece as canles para recoller a zonificacién acustica do territorio nos
plans urbanisticos e demais instrumentos de ordenacién territorial e recolle a
necesidade de incorporar a diagnose e xestidon da contaminaciéon acustica producida
polas grandes infraestruturas (estradas, portos, aeroportos, etc) aos plans urbanisticos
ou instrumentos de ordenacién territorial.

Entre as novidades mais destacables esta o establecemento de estandares de illamento
acustico para as edificaciéons, asi como o procedemento para acreditar o seu
cumprimento. Nese sentido, segundo o decreto, requirirase a elaboraciéon dun informe
de ensaio que xustifique que as edificaciéns cumpren cos illamentos acusticos exixidos
e que as instalacidns comuns do edificio non producen niveis sonoros aos valores
limite permitidos.

En canto as actividades que se pretendan desenvolver nas edificaciéns, exixirase a
elaboraciéon dun informe previo en que se determinara que, sobre a base das mediciéns
realizadas nos locais, se estd en condicions de garantir o illamento acustico con
respecto as vivendas lindeiras e o illamento acustico da fachada.

Asi mesmo, establécense os requirimentos técnicos que deben cumprir as empresas
que realicen tarefas de avaliacién de ruidos.

Doutra banda, o decreto establece que os instrumentos de ordenacién territorial e de
planeamento urbanistico deberadn ter en conta a eventual existencia de reservas de son
de orixe natural co obxectivo de conservar estes enclaves polo seu significado
ambiental ou cultural.

Este decreto outorga unha especial relevancia & subministracion de informaciéon a
cidadania e prevé a elaboraciéon dun informe anual que inclia os mapas de ruido e
plans de accién aprobados, as actuacidns en materia de sensibilizacién e os datos das
redes de contaminacién acustica das diferentes administracions. Neste informe
incorporarase, tamén, a informacién concreta sobre as actuacidns levadas a cabo polas
entidades promotoras de infraestruturas do transporte ou portuarias.

Ademais, regulase a posibilidade de suspensidon dos obxectivos de calidade acustica en
casos especiais, tales como festas, competiciéons deportivas, etc, para o que
previamente se debera emitir unha resolucién municipal na cal se determinen o ambito,
o prazo e as limitaciéns horarias, asi como as medidas correctoras e os limites
maximos de emisiéon aplicables.

Finalmente, o decreto establece que no prazo de nove meses desde a sua aprobacion,
a Conselleria de Medio Ambiente, Territorio e Infraestruturas aprobard unha proposta
de ordenanza en materia de ruido, de aplicacién voluntaria por parte dos concellos. A
funcion da proposta de ordenanza autondmica sera servir de modelo, guia ou base para
que cada ente local que o desexe poida elaborar a sta propia normativa.

Os concellos de Galicia deberan contar cunha ordenanza sobre contaminacién acustica
adaptada & normativa bdasica estatal no prazo maximo dun ano (desde a entrada en
vigor do decreto que hoxe se aproba en Consello). A aprobacién da dita ordenanza
debera ser comunicada a Conselleria.

Non obstante, a Xunta, a través do departamento en materia ambiental, podera
aprobar - mediante orde- unha proposta de ordenanza de proteccién contra a
contaminacién acustica, que podera ser de aplicacién nos concellos que asi o acorden
a través de tramites previstos pola lexislaciéon de réxime local.

A XUNTA ACORDA A CREACION DUNHA COMISION INTERDEPARTAMENTAL
DE INFORMACION E AVALIACION DA CALIDADE DOS SERVIZOS PUBLICOS
AUTONOMICOS

» Coa creacion desta comision darase cumprimento a un dos mandatos recollidos na
Lei de garantia da calidade dos servizos publicos e da boa administracion

» Crearase con medios propios e a sua posta en funcionamento non supord ningun
incremento de custo econdmico

= Entre o0s seus obxectivos estdn a mellora continua dos servizos publicos
autonomicos e o fomento da participacion cidadad

O Consello da Xunta acordou hoxe a creacién dunha comisién interdepartamental que
se encargara de coordinar a informacién a cidadania e as actuacidns relativas &
avaliacion da calidade dos servizos publicos dentro do sector publico autonémico. Coa
creacion desta comisién dase cumprimento a un dos mandatos recollidos na Lei de
garantia da calidade dos servizos publicos e da boa administracion.

Entre os obxectivos desta comisidén, que estara presidida polo vicepresidente da Xunta,
Alfonso Rueda, estan a mellora continua dos servizos publicos autonémicos e o
fomento da participacion da cidadania coa integracion das suUas expectativas e
necesidades na planificacién e programacién dos servizos publicos a nivel autonédmico.

Na Comisién participardn como vogais o secretario xeral da Presidencia, Manuel Galdo,
e as persoas titulares das secretarias xerais técnicas das consellerias da Xunta de
Galicia, mentres que a secretaria da mesma recaera na directora xeral de Avaliaciéon e
Reforma Administrativa, Natalia Prieto. Ademais, a Comisién podera crear as
subcomisiéns e grupos de traballo ou de mellora que considere oportunos para o
desenvolvemento das suas funcidns.

A creacion desta Comisién de Informaciéon e Avaliaciéon da Calidade dos Servizos
Publicos efectuarase con medios propios, tanto a nivel técnico como persoal, polo que
a sUa posta en funcionamento non supora ningun incremento de custo econémico. Os
membros da Comisién non percibirdn ningunha indemnizacién pola realizacién das suas
funciéns.

Cometidos da Comisién

Respecto ao dmbito da informacién & cidadania, a Comisidén encargarase de potenciar a
colaboracién entre os distintos érganos do sector publico autonémico e do intercambio
de conecementos e boas practicas. Tamén determinara as linas comulns de actuaciéns

e medidas necesarias para a mellora dos servizos publicos e establecerd, previamente a
sUa difusiéon publica, os novos contidos de informaciéon que se ofreceran a cidadania.

No relativo ao ambito da avaliacién e calidade, a Comisién Interdepartamental
impulsard a elaboracién de plans para a implantacién de melloras na calidade dos
servizos publicos, identificard posibles areas de mellora e promoverd acciéns
encaminadas a cofecer a opinidon e o grao de satisfaccidn dos usuarios cos servizos.

Ademais, entre as tarefas da Comisiéon estaran: a emisién dun informe do Plan xeral de
xestidon e mellora da calidade do sector publico autonémico, previsto na Lei 1/2015, do
1 de abril, de garantia de calidade e boa administracién dos servizos, a aprobaciéon dun
informe anual sobre a calidade dos servizos publicos ou a subministraciéon periédica as
organizaciéons sindicais representativas do sector de informacién agregada sobre os
resultados obtidos e os criterios de constitucién e funcionamento.

A CONSELLERIA DE CULTURA E EDUCACION ELEVA A 200 O NUMERO DE
ALUMNOS CON DISCAPACIDADES AOS CALES FACILITARA O SERVIZO DE
TRANSPORTE ESCOLAR ADAPTADO

» O Consello da Xunta deu hoxe o visto e prace d colaboracion con Autismo Ourense,
que se suma aos acordos que se asinardn para este mesmo fin con outras oito
asociacions

A Conselleria de Cultura, Educacién e Ordenaciéon Universitaria asinara un convenio de
colaboracién con Autismo Ourense para a prestacion do servizo de transporte escolar,
de tal forma que se eleva a 200 o numero de alumnas e alumnos aos cales o
departamento educativo da Xunta de Galicia facilita este servizo complementario
adaptado. Neste sentido cémpre lembrar que no Consello da Xunta do pasado 25 de
Xuho se aprobou a sinatura de convenios con outras oito asociaciéns para este mesmo
fin que, xunto co hoxe aprobado, sumaran un investimento de mais de 533.000 euros
en transporte adaptado.

Tratase de escolares con distintos tipos de discapacidades que precisan nos seus
traslados ao centro educativo dunha atencién especifica e personalizada, de acordo
coas suas necesidades fisicas e psiquicas particulares. Asi, os convenios cobren os
desprazamentos de ida e volta desde os domicilios dos rapaces aos seus centros
escolares, asi como a ou desde os centros en que reciban tratamento rehabilitador,
cando este coincida co horario escolar. Ademais, o servizo obxecto do convenio estara
adaptado as necesidades horarias das alumnas e alumnos, moitas veces condicionadas
polos tratamentos médicos que necesitan.

Ao abeiro destes convenios, as devanditas asociacidns comprométense a facilitar os
desprazamentos cos vehiculos adaptados que sexan necesarios, asi como a prestar os
pertinentes servizos especializados de acompanamento e atencién ao alumnado
trasladado. Pola sua banda, a conselleria farase cargo do 80% do gasto derivado da
prestacion destes servizos.

Os acordos encadranse no compromiso do departamento educativo da Xunta de
Galicia coa atenciéon & diversidade do alumnado galego, garantindo o acceso &
educacién dun sector da poboacidn escolar galega que require unha atenciéon
especifica e preferente.

CULTURA E EDUCACION REFORZARA CON 1,2 MILLONS DE EUROS OS
INVESTIGADORES  BENEFICIARIOS DOS PROGRAMAS  STARTING,
CONSOLIDATOR E ADVANCED GRANTS

» O Consello da Xunta dille o visto e prace a un convenio entre a Conselleria e as
tres universidades do SUG a través do cal os investigadores principais recibirdn
axudas complementarias para crear ou consolidar o seu propio equipo ou programa
de investigacion

= QOs Starting percibirdn 50.000 euros, os Consolidator 65.000 e os Advanced
80.000 euros anuais durante a vixencia das suas subvencions, outorgadas polo
Consello Europeo de Investigacion (ERC)

» Esta iniciativa enmdrcase dentro do Plan galego de investigacion, innovacion e
crecemento 2011-2015 e do programa Oportunius, orientados a captar e reter o
mellor talento investigador de Galicia

O Consello da Xunta autorizou hoxe a sinatura dun convenio de colaboracién entre a
Conselleria de Cultura, Educacién e Ordenacién Universitaria e mais as tres
universidades do SUG (Sistema Universitario de Galicia) mediante o cal os
investigadores principais beneficiarios dos programas Starting Grants (StG),
Consolidator Grants (CoG) e Advanced Grants (AdG) recibirdn axudas complementarias
—qgue se suman as outorgadas polo Consello Europeo de Investigaciéon (ERC)- para
crear ou consolidar o seu propio equipo ou programa de investigacion.

Esta iniciativa enmarcase dentro do Plan galego de investigaciéon, innovaciéon e
crecemento 2011-2015 (Plan 12C), en lina co programa Oportunius, co que a Xunta de
Galicia, co esforzo das consellerias de Cultura, Educaciéon e Ordenacién Universitaria e
Economia e Industria, busca captar e reter o mellor talento investigador en Galicia.

Pola sia banda, o programa ERC forma parte do alicerce “ciencia excelente” do
Horizonte 2020 e ¢é singular tanto pola natureza das candidaturas e polos
investigadores individuais, como polo crecente prestixio que estan a adquirir, xa que se
reconece a nivel internacional (non sé europeo) a excelencia dos proxectos. A
concesion, por tanto, dota de prestixio os candidatos que logran éxito na sta proposta
e as universidades ou instituciéns que os acollen.

Ao abeiro deste convenio, o departamento que dirixe Roman Rodriguez destinard mais
de 1,2 milléns de euros para tal fin co obxectivo de apoiar a actividade destes
investigadores excelentes e, en consecuencia, incentivar a sia permanencia no SUG,
asi como potenciar a creacion dunha rede cientifica ao seu redor. Tratase, por tanto,
dun convenio que reflicte o compromiso da Xunta de Galicia coa investigacion
universitaria, un ambito en que a captaciéon e retencién do mellor talento con ideas

innovadoras é esencial para fortalecer e fomentar a excelencia cientifica dentro do
sistema publico galego de investigacion.

Neste sentido, a contia das axudas complementarias variara segundo a categoria do
programa con que foron reconecidos. Deste xeito, en virtude do convenio cada StG
percibirda 50.000 euros por ano, os CoG recibiran 65.000 e os AdG, 80.000. Os
investigadores beneficiaranse deste apoio econdmico durante a vixencia —cinco anos—
das suas axudas ERC. De feito, o acordo entre Conselleria e universidades estenderase
ata 2019.

Obxecto das axudas

As ditas axudas estan orientadas a financiar as actividades destes investigadores
singulares sempre e cando mantefian a vinculacién laboral coa sua universidade e non
as empreguen para financiar custos xa cubertos directamente polas subvenciéns dos
diferentes programas Grants da Unién Europea. Poderanse utilizar para sufragar o
custo da contratacion do persoal investigador ou auxiliar para formar o equipo, os
gastos de equipamento e material funxible, os de formacién do persoal do equipo ou os
derivados dos desprazamentos vinculados co proxecto, entre outros.

E dicir, este convenio non sé busca contribuir a cubrir os gastos asociados & creacién e
consolidacién dun equipo dependente dun investigador principal, senén que tamén
axudara a impulsar unhas carreiras profesionais independentes, reforzando a
excelencia, o dinamismo e a creatividade da investigacion.

Sete galegos con proxectos de investigacion ERC

En total son sete os investigadores principais galegos que se beneficiardan deste
programa de axudas, posto que son os unicos con subvencidns vixentes outorgadas
polo ERC. En concreto, a Universidade de Santiago de Compostela conta con catro
Starting Grants e un Advanced, a Universidade da Coruna ten entre as suas filas a un
StG e a de Vigo un Consolidator.

O programa StG estd pensado para persoal investigador que acumule de 2 a 7 anos de
experiencia dende a finalizacién do doutoramento, o CoG para cientificos con entre 7 e
12 anos e o AdG, para aqueles que xa contan cun minimo de 10. Ambos os tres
programas prevén axudas a longo prazo —-cunha duracién de ata cinco anos— co
obxectivo de potenciar proxectos pioneiros e innovadores nos diferentes campos de
actuacion dos investigadores recofiecidos, unhas persoas que presentan un perfil moi
singular asi como unha traxectoria prometedora.

Crear un contorno para reter os investigadores
A Conselleria de Cultura, Educacion e Ordenacién Universitaria considera que é
altamente estratéxico apoiar as iniciativas do Consello Europeo de Investigacién e

mellorar as condicidns necesarias para crear un contorno capaz de reter estes
investigadores de referencia.

Ademais, compre lembrar que o éxito nestes programas, mais alé do retorno cientifico
e econdmico que o investigador produza, supén un indicador de calidade para o
organismo en que este desempena directamente o seu traballo e, polo tanto, para o
conxunto do sistema galego de | +D +i.

A XUNTA INVESTIRA 150.000 EUROS NA POSTA EN MARCHA DE 20
PRAZAS DE ATENCION DIURNA PARA PERSOAS DEPENDENTES EN QUIROGA

» QO Consello da Xunta autorizou hoxe a sinatura dun convenio de colaboracion entre
a Conselleria de Traballo e Benestar e o Concello de Quiroga

»  Ampliarase e adaptarase un edificio municipal de servizos sociais que se converterd
nun centro de dia

» A Xunta oferta en Galicia mdis de 2.200 prazas publicas en centros de dia, un 130
por cento méis que en 2009

» As prazas de maiores en toda a Comunidade (residencias, centros de dia e de
alzhéimer) supera as 9.500

» Galicia é a segunda autonomia de todo o Estado con maior porcentaxe de servizos
profesionais

A Xunta investird un total de 150.000 euros na construcién e posta en marcha dun
centro de dia de 20 prazas para persoas dependentes en Quiroga. O Consello da Xunta
vén de autorizar hoxe a sinatura dun convenio de colaboraciéon entre a Conselleria de
Traballo e Benestar e o Concello de Quiroga para este fin. Ampliarase e adaptarase un
edificio municipal de servizos sociais que se destinara a atencién didrna.

Esta actuacion enmarcase na politica do Goberno galego de garantir o dereito a que os
servizos no medio rural sexan accesibles as persoas con dependencia e as persoas
maiores, adecuando os programas de atencién social co fin de garantir a sua
efectividade no dito medio. Esta iniciativa € complementaria a outras levadas a cabo no
rural como o Plan de desenvolvemento rural 2010-2014.

A Xunta oferta en Galicia mais de 2.200 prazas publicas en centros de dia, un 130 por
cento mais que en 2009. As prazas de maiores en toda a Comunidade (residencias,
centros de dia e de alzhéimer) supera as 9.500.

A posta en marcha de prazas publicas para persoas maiores é unha das prioridades da
Xunta. Neste eido, é preciso destacar que Galicia é a segunda autonomia de todo o
Estado con maior porcentaxe de servizos profesionais.

Ademais, os orzamentos de 2015 recollen un incremento de 15,3 milléns de euros en
Novos servizos para as persoas con dependencia. Entre as partidas que se aumentan
destaca a destinada ao mantemento de prazas publicas en centros de maiores, que
alcanzan os 82 milldbns de euros, 4 millbns mais que o ano pasado. Ademais, o
orzamento para o Servizo de Axuda no Fogar para a Dependencia aumenta en 8,6
milléns de euros, chegando aos 46,3 milléns de euros. Con este investimento, a

Conselleria incrementou en 1.000 persoas o numero de beneficiarios deste servizo en
Galicia.

En global, ao eido da dependencia, a Xunta destina este ano case 300 milléns de
euros, o que supoén un incremento de 20 milléns de euros con respecto a 2014.
Tratase, un ano mais, da partida que concentra o maior esforzo orzamentario da
Conselleria de Traballo e Benestar.

En definitiva, desde o ano 2009, o Goberno galego vén realizando unha aposta
decidida en materia de dependencia para chegar ao maior nimero de beneficiarios e
mellorar a calidade da atencién ofrecida, tamén coa posta en marcha de importantes
avances tecnoldxicos e de xestidn na area de dependencia.

O PLAN DIRECTOR REFORZARA AS ACTUACIONS NOS CAMINOS DO NORTE
PARA APROVEITAR AO MAXIMO A DECLARACION DA UNESCO

» O Consello da Xunta aprobou hoxe a folla de ruta que se levard a cabo nestes
itinerarios cara ao Xacobeo 2021

»  Dentro do Plan director do Camifio, as primeiras medidas de adecuacion que se
acometerdn seran no Caminio Primitivo e no Camifio do Norte tanto neste 2015
como ao longo do proximo 2016

= As principais linas de actuacion serdn o reforzo da oferta de albergues, a mellora
dos servizos aos peregrinos, o tratamento dos propios camifnos, a promocion e a
coordinacion

O Consello da Xunta aprobou hoxe a folla de ruta que se levara a cabo para aproveitar
ao maximo a declaracién dos Caminos de Santiago do norte peninsular como
Patrimonio da Humanidade.

Asi, acordouse reforzar, a través do Plan director do Camino de Santiago, as
actuaciéns previstas nestes itinerarios cara ao Xacobeo 2021 a través de cinco lifas
estratéxicas.

En primeiro lugar, reforzarase a oferta de albergues cunha actuacién especialmente
importante no Concello da Fonsagrada, coa apertura dun novo albergue no casco
histérico que dard resposta aos problemas que se rexistran actualmente nese
municipio.

O obxectivo é duplicar a oferta de albergues nestes caminos e a oferta na Fonsagrada
e mellorar os servizos na ruta.

En segundo lugar, abordaranse actuaciéns para a mellora dos servizos aos peregrinos,
para que poidan recibir a mellor atencién posible.

Neste senso, con caracter inmediato, estas rutas veranse beneficiadas co Plan de
dotacidon de cabinas para os alugueiros e da dotacién de conexién wifi nos albergues
dos Caminos do Norte, ao abeiro do Plan Smart Turismo.

Asi mesmo, a Xunta acordou desenvolver medidas de mellora noutros eidos
importantes para os peregrinos como 0s recursos hidricos -coa recuperacion de fontes
de auga potable-, o Plan de asistencia sanitaria ou a informacién, con novas estratexias
didacticas e unha oferta de actividades culturais mais completa nestas rutas.

En terceiro lugar, reforzarase o tratamento dos verdadeiros protagonistas, os camifos.
Asi, dentro do Plan director do Camino, as primeiras medidas de adecuaciéon que se
acometeran seradn precisamente no Camifo Primitivo e no Camifno do Norte -tanto
neste 2015 como ao longo do préximo 2016-. Neste senso, actuarase na limpeza das
marxes, na sinalizacién ou na seguridade, entre outras iniciativas.

O cuarto ambito de actuaciéon aprobado polo Consello da Xunta ten que ver coa
promocién. Aproveitarase o tiron que supdén a declaracion de Patrimonio da
Humanidade levando a cabo diversas accidns como a celebracién de anos tematicos.
Acordouse asi que o préximo 2016 sexa o Ano do Camino Primitivo e do Norte.

Finalmente, afondarase na coordinacidn co resto de administraciéns -para a cal se
creara unha mesa de traballo cos concellos polos que pasan esta rutas, asi como coa
Deputaciéon de Lugo-, coas institucions eclesiasticas -para a apertura das igrexas-, coas
asociacions de Amigos do Camino nestes itinerarios e coas outras autonomias polas
gue pasan os Camifos do Norte -a través de programas conxuntos como A Espana
Verde ou o Consejo Jacobeo, entre outros-.

A XUNTA PON EN MARCHA O BONO DE ALUGUEIRO SOCIAL, QUE PREVE
AXUDAS A VIVENDA DE ATA 4.050 EUROS EN DOUS ANOS PARA FAMILIAS
DESAFIUZADAS POR NON PODER PAGAR A RENDA

O Goberno galego pord en marcha nas vindeiras semanas esta axuda de 150 euros

ao mes durante un ano, prorrogable a dous, destinada a colectivos con dificultades

para facerlle fronte ao custo do alugamento

= Prevese, asi mesmo, a posibilidade dunha achega extraordinaria equivalente a tres
mensualidades destinada a facer fronte 4 fianza é d alta das subministracions

= Esta iniciativa forma parte do Programa de apoio ds unidades familiares afectadas
polo desafiuzamento por impagamento de renda, activado polo Goberno galego en
aplicacion do Plan rehaVlta

» Trdtase dunha medida complementaria ds previstas ao abeiro dos acordos coas
entidades de crédito, que lle permiten & Xunta disporier xa de 170 vivendas para
destinar a familias desafiuzadas que pertenzan a colectivos especialmente
desfavorecidos, como familias numerosas, monoparentais, con todos os membros
en paro ou vitimas de violencia de xénero

» Poderdn beneficiarse do bono de alugueiro social as unidades familiares que,
estando fora deses colectivos especialmente vulnerables, tefian ingresos reducidos e
se vexan privadas da sda vivenda habitual por un procedemento xudicial de
desafiuzamento por impagamento da renda

= F unha achega econdmica compatible coas axudas que poidan conceder outras
administracions ou entidades, asi como outros departamentos da Xunta

» As axudas poderdn solicitarse unha vez que se aprobe a orde e sexa publicada no
Diario Oficial de Galicia

» Con esta medida, coa que Xunta prevé apoiar 750 familias ao ano, esténdese o

abano de respostas posibles ds situacions de vulnerabilidade social en relacion coa

vivenda

O Consello da Xunta deulle hoxe o visto e prace ao bono de alugueiro social, unha
iniciativa que prevé axudas & vivenda de ata 4.050 euros en dous anos para familias
desafiuzadas por non poder pagar a renda da sua residencia habitual. Tal e como
informou hoxe na xuntanza do Goberno galego a conselleira de Medio Ambiente,
Territorio e Infraestruturas, responsable das competencias en materia de vivenda, nas
vindeiras semanas porase en marcha esta nova medida de amparo a colectivos que se
encontran con dificultades para facerlles fronte ao custo do arrendamento.

O bono alugueiro social concibese como unha achega de 150 euros ao mes durante un
ano, prorrogable a dous, e compatible coas axudas que poidan conceder outras
administraciéons ou entidades e outros departamentos da Xunta para pagar a vivenda,
co limite maximo da renda mensual do alugueiro.

Ademais poderase conceder unha achega extraordinaria, cun importe equivalente ao de
tres bonos (450 euros), para facer fronte aos gastos derivados da formalizaciéon do
novo contrato, en concreto a constituciéon de fianza e a alta en subministraciéns. Desta
maneira o niumero maximo de bonos para conceder a unha familia serd de 27 nun
periodo de 24 meses, cun importe total maximo de 4.050 euros.

Os solicitantes deberan presentar o contrato de arrendamento da nova vivenda ou
compromiso de arrendamento asinado polo inquilino e o propietario e sera este ultimo o
gue reciba directamente a axuda do bono de alugueiro social.

Con esta medida, a Xunta estende o abano de respostas posibles as situaciéns de
vulnerabilidade social en relacién coa vivenda. O bono de alugueiro social é unha das
iniciativas contempladas no Programa de apoio as unidades familiares afectadas polo
desafiuzamento por impagamento de rendas, que esta a desenvolver a Xunta de
Galicia na aplicacion do Plan rehaVlita, o primeiro plan autonémico de vivenda,
aprobado polo Consello da Xunta o pasado mes de febreiro.

No marco dese programa, o apoio por parte da Xunta as familias que son privadas da
sla vivenda habitual por un procedemento xudicial de desafiuzamento por
impagamento da renda articulase mediante duas posibilidades de intervencion.

Asi, as unidades familiares incluidas nalgun colectivo de atencién preferente poderan
ser realoxadas en algun inmoble xestionado polo Instituto Galego da Vivenda e Solo,
preferiblemente nas vivendas postas a disposicion da Xunta pola SAREB, Abanca e
Caixa Rural, un total de 170 vivendas que se agardan incrementar con recursos
cedidos por mais entidades de crédito.

Para estes efectos, consideraranse colectivos de atencién preferente as familias
numerosas, as familias monoparentais, familias con todos os membros en situaciéon de
desemprego e as mulleres vitimas de violencia de xénero.

Por outra parte, as unidades de convivencia que, tendo ingresos reducidos, non
pertenzan a ningun destes colectivos, ou cando pertencendo a eles, non exista
ningunha vivenda xestionada polo IGVS adecuada para adxudicarlles, as familias
poderan acceder as axudas do programa bono de alugueiro social.

Ingresos reducidos

As axudas do bono de alugueiro social van dirixidas a unidades familiares ou de
convivencia con ingresos familiares ponderados que non superen 1,5 veces o IPREM, o
que supén entre 745,51 euros mensuais para unha soa persoa e 1.553,15 euros
mensuais para unha familia con cinco persoas ou mais.

Esta axuda podera solicitarse en canto saia publicada no Diario Oficial de Galicia a orde
de convocatoria.

A Xunta de Galicia prevé inicialmente destinar 3,3 milléns de euros a sufragar o bono
de alugueiro social durante os anos 2015, 2016 e 2017, coa prevision de axudar
mediante esta féormula 750 persoas ao ano e coa posibilidade de incrementar as
partidas econémicas do programa en caso necesario.

Deste xeito, e tendo en conta as lina de apoio mediante realoxamento en vivendas
xestionadas polo IGVS, o Goberno galego prevé dar cobertura a totalidade dos
desafiuzamentos por impagamento de alugueiro que se produzan en Galicia nese
periodo.

O PROGRAMA CAPACITA CHEGARA A 4.000 PEMES E MAIS DE 10.000
EMPRENDEDORES CO OBXECTIVO DE IMPULSAR A COMPETITIVIDADE DO
TECIDO EMPRESARIAL GALEGO

» O plan enmdrcase na Axenda da Competitividade Galicia-Industria 4.0, que ten entre
0s seus eixes de actuacion a aposta polas persoas e organizacions para acadar
empresas altamente especializadas e competitivas

» Destinaranse 2 millons de euros ao ano durante o periodo 2015-2016 @ mellora da
formacion do capital humano do tecido empresarial galego facilitando novas
oportunidades de negocio

= O obxectivo principal € capacitar profesionais de cara ao reto perseguido por Galicia
de renovar o tecido empresarial e potenciar a industria 4.0

= Promoverase a formacion en idiomas, de modo especial en inglés, con cursos
intensivos especializados en dmbitos propios do mundo empresarial como o0s
contratos internacionais, a lexislacion ou as exportacions

= Porase en marcha unha plataforma de formacion en lina que adaptard as actividades
formativas aos horarios e necesidades do tecido empresarial galego

O Consello da Xunta cofieceu hoxe o novo programa Capacita da Conselleria de
Economia e Industria, unha pioneira iniciativa que busca mellorar a capacitacion
profesional dos emprendedores e das pequenas e medianas empresas galegas de cara
a incrementar a sua competitividade. Para acadar este obxectivo, o programa do Igape,
que destinard 2 millébns de euros ao ano durante o periodo 2015-2016, incidird na
importancia do capital humano pofiendo a sua disposicidén unha ampla oferta de
recursos de formacién e especializacién que aspiran a intensificar a produtividade
empresarial, mellorar a sda rendibilidade e contar con profesionais preparados para
abordar o reto perseguido por Galicia cara a Industria 4.0.

Deste xeito, o Capacita enmarcase no contexto da Axenda da Competitividade Galicia-
Industria 4.0, que ten entre os seus eixes de actuacién a aposta polas persoas e
organizaciéons para acadar empresas altamente especializadas e competitivas. O
obxectivo é chegar, durante os dous préximos anos, a mais de 10.000 emprendedores
e empresarios galegos mellorando a capacitacién profesional de mais de 4.000 pemes.

Para acadar esta meta, o programa incorpora distintas acciéons formativas nos eidos do
emprendemento, a industria, a internacionalizacién e a formacién e os recursos en lina.
Aspirase asi a incrementar a capacitacion profesional dos emprendedores e das pemes
contribuindo ao seu crecemento, ao tempo que se facilitan novas oportunidades de
negocio no mercado global e se contriblie a xerar en Galicia un polo de cofiecemento
empresarial.

No eido da Industria 4.0, o Capacita prevé unha lina de capacitacion sectorial para
realizar talleres especializados neste campo. Ademais, achegaranse servizos de
asistencia, diagndstico e implantacion de soluciéns para o desenvolvemento da fabrica
intelixente.

Ademais, e en sintonia co previsto na Estratexia de internacionalizacién da empresa
galega 2020, impulsarase a formacién en idiomas, atendendo de modo especial ao
inglés. Neste sentido, desenvolveranse cursos intensivos especializados en ambitos
propios do mundo empresarial como os contratos internacionais, a lexislacién ou as
exportacions. Ademais, realizaranse cursos de especializaciéon sectorial en inglés en
sectores prioritarios como o naval, o téxtil, o enerxético, o loxistico, as TIC ou o agro-
mar-industria.

Neste contexto de internacionalizacién, o programa promovera a formacién de novos
talentos mediante bolsas de promocién e practicas no estranxeiro. Asi mesmo,
impulsarase a capacitacion dos directivos e mandos intermedios galegos asi como a
profesionalizacién das suas pemes a través dunha formacién especifica adaptada as
slas necesidades. Ademais, levaranse a cabo distintas xornadas informativas para
abordar as principais cuestions de actualidade empresarial como chave da
competitividade presente e futura.

Asi mesmo, entre as principais actuaciéns do Capacita recéllese a creacion dunha
plataforma de formacién en lina que facilitard a realizacién de actividades formativas
adaptadas aos horarios e as necesidades do tecido empresarial galego. A dita
plataforma, sustentada nos multiples contidos formativos con que xa conta o lgape,
incorporara un sistema de xestidon que facilitara o seu emprego atendendo aos distintos
requirimentos formativos dos seus usuarios.

No tocante ao emprendemento, reforzaranse os diferentes servizos de apoio ao
emprendedor focalizados na Unidade Galicia Emprende. Asi, potenciarase o apoio a
Rede de Mentores de cara a apoiar a consolidacién e o crecemento das pemes galegas
a través do intercambio de conecemento de empresarios e xestores experimentados
con emprendedores e novos empresarios; e os focos de emprendemento industrial en
sectores especificos, os denominados business factories. Unha oferta que se
complementara cos denominados itinerarios formativos do emprendedor, que
achegaran a formacidon necesaria para acompanar o emprendedor desde a idea de
negocio ata a creacién da sUa propia empresa.

Co desenvolvemento destas linas de actuacién, o Capacita busca achegar aos
emprendedores e empresarios galegos os conecementos, as habilidades e capacidades
necesarios para un mellor aproveitamento do seu talento, contribuindo 4 mellora
competitiva dos seus negocios nun contorno econémico tan variable como o actual.

SANIDADE INICIA A DEMOSTRACION DAS DUAS INNOVADORAS UNIDADES
MOBILES DE ATENCION DIAGNOSTICO-TERAPEUTICA

= Este contrato, que se estd a desenvolver nos prazos previstos, enmdrcase dentro
do convenio de Innova Saude

» O orzamento ascende a 1,7 millons de euros, cofinanciado nun 80% por fondos
Feder-Fondo Tecnoldxico

» A adxudicataria é a empresa Alegria Activity, S.L.

A Conselleria de Sanidade esta a rematar os preparativos para iniciar a fase de
demostraciéon, para o seu seguimento e avaliacién, das duas innovadoras unidades
mobiles de atencién diagndstico-terapéutica.

Asi, estanse a cumprir os prazos previstos, seguindo os criterios establecidos nos
pregos, baixo a supervisiéon de profesionais do Servizo Galego de Saude tanto dos
servizos centrais, para aspectos técnicos de construciéon, como dos servizos clinicos.

Fase de demostraciéon

No mes de setembro colocaranse os dous dispositivos en paralelo no Complexo
Hospitalario de Ourense para realizar cirurxia maior ambulatoria e estaran integrados co
resto de quiré6fanos do centro.

Posteriormente, no mes de outubro, Ponte Noalla contard cun punto de atencién para
realizar actividade ordinaria e cirurxia menor e, finalmente, este dispositivo trasladarase
en novembro & Gudifa para realizar a mesma actividade.

A contratacion destes puntos de atencién realizouse mediante compra publica de
tecnoloxia innovadora (CPI), na que Galicia é referente nacional e internacional, por un
importe de 1.747.433 euros.

Esta iniciativa, que se enmarca dentro do convenio de Innova Saude cofinanciado nun

80% por fondos Feder-Fondo Tecnoléxico, adxudicouse & empresa Alegria Activity,
S.L., que conta ata o 30 de novembro deste ano para a sUia execucion.

Obxectivos do proxecto

Este proxecto permitira atender as necesidades conxunturais polo incremento da
actividade asistencial en zonas que ven aumentada substancialmente a sta poboacién
en determinados periodos, como a época estival, ou ante o caso de situaciéons
concretas de emerxencia, continxencia ou estacionais.

Ademais, posibilitara resolver as circunstancias de asistencia xeradas por factores de
tipo estrutural, como poderian ser unhas reformas nun centro de saude, nun
consultorio rural ou incluso nun quiréfano. Doutra banda, poderan ser empregados para
impartir formacién a pacientes e coidadores en héabitos de vida saudables, actividades
preventivas ou para formar profesionais no manexo de diferentes técnicas diagndsticas
e terapéuticas.

Deste xeito increméntase a eficacia da atencién sanitaria en xeral e, en particular, da
atencién primaria, achegando probas diagndsticas ou cirurxia menor a centros nos
cales non se dispén delas, mellorando a equidade entre pacientes e diminuindo a
variabilidade entre os profesionais e os usuarios.

Tamén contard coa posibilidade de unir os dous dispositivos permitindo a realizacién de
cirurxia maior ambulatoria, transformando un nun quiréfano e o outro nunha &rea
postcirdrxica. Este uso realizarase nun entorno hospitalario e no caso de que se

produza algun tipo de continxencia nalgins dos quir6fanos existentes no centro
sanitario.

INFORMACION AOS MEDIOS
Consello da Xunta

SANIDADE ACADA UN AFORRO DE 6,1 MILLONS DE EUROS NA SUA
FACTURA FARMACEUTICA NOS PRIMEIROS CINCO MESES DO ANO

» As medidas para mellorar a prestacion farmacéutica permitiron aumentar a
calidade e a seguridade do paciente

» Galicia logrou unha diminucion do 2,15% do gasto, respecto ao mesmo periodo
do ano anterior

= O gasto medio por receita acadou unha cifra, no mes de maio de 2015, de
11,117 euros, un 2,66% menos comparado co mesmo mes de 2014 pero ainda
por riba da media do Sistema Nacional de Saude (10,71 euros)

O Consello da Xunta reunido no dia de hoxe vén de abordar un informe do Servizo
Galego de Saude referido as iniciativas postas en marcha pola Administraciéon sanitaria
galega en relacién coa prestacion farmacéutica e do gasto farmacéutico en maio de
2015.

Asi, do informe despréndese que Galicia esta a mellorar a prestaciéon farmacéutica, a
calidade e a seguridade, grazas & posta en marcha, desde o ano 2009, dun Plan de
racionalizacién do gasto farmacéutico, que estad a posibilitar o desenvolvemento de
mellores practicas de prescricibn e o bo uso do medicamento, e que busca a
participaciéon e sensibilizacion de todos os axentes implicados na cadea de
prescricion/dispensacién do medicamento.

Neste eido, Galicia obtivo, dende xaneiro a maio do presente ano, un aforro no gasto
farmacéutico de receita de 6.143.992 euros, o que comporta unha diminucién do
2,15% do gasto do mesmo periodo do ano anterior, mentres que o gasto medio do
Sistema Nacional de Saude aumentou un 0,89%.

Ademais, e tamén como consecuencia da posta en marcha deste plan de medidas, o
gasto medio por receita neses cinco primeiros meses do presente ano continda
diminuindo, acadando una cifra, no mes de maio, de 11,11 euros, un 2,66% menos
comparado co mesmo mes de 2014. Sen embargo, hai marxe de mellora tendo en
conta que o custo medio por receita no SNS, que se mantén estable no que vai de ano,
é de 10,71 euros.

Outro dato para destacar é a evolucién da prescricion de envases xenéricos, Xxa que
Galicia pasou de ser das ultimas comunidades en canto & porcentaxe de prescricion de
xenéricos a ocupar unha posicién intermedia, como sucede na actualidade (43% en
maio de 2015 fronte a menos do 10% de 2009).

Medidas

Entres as medidas mais destacadas postas en marcha por Sanidade para conseguir
estes bos resultados destacan a implantacién da receita electréonica en todas as
farmacias e centros de saude, pasando dunha cobertura do 3% ao 100%; a
incorporaciéon dun moédulo de prescriciéon da historia clinica electréonica para facilitar
unha prescricién segura, eficiente e de calidade e a incorporacion de indicadores de
calidade de prescricién nos acordos de xestion do Sergas cos seus centros.

Tamén cémpre sublinar a implantaciéon do catalogo priorizado de medicamentos, e o
programa para a mellora da calidade na atenciéon ao paciente crénico e polimedicado,
gque aumenta a calidade, a seguridade asistencial e a prestaciéon farmacéutica aos
pacientes crénicos e polimedicados mediante o asesoramento sobre o uso de
farmacos, educacién sanitaria e a colaboracidn adecuada entre os profesionais
sanitarios. Por ultimo, tamén mencionar o programa de atencién farmacéutica en
residencias sociosanitarias, o impulso as compras centralizadas ou a creacién da
Unidade de Apoio & Prescricién.

Coémpre sinalar que, na actualidade, mais de 123.000 cidadans da nosa Comunidade
estan exentos de achega farmacéutica, e que os pensionistas pagan como maximo
8,23 ou 18,52 en funcién da sua renda, destacando que mais de 780.000
pensionistas achegaron de media, en abril deste ano, 3,87 euros.

Sustentabilidade do sistema sanitario

A Conselleria de Sanidade conseguiu identificar e levar a cabo distintas iniciativas que
permiten un mellor uso dos recursos farmacoterapéuticos, aumentando a calidade e a
seguridade do paciente, e mantendo as prestaciéns. Ademais, os aforros obtidos
permiten garantir a solvencia e facilitan a sustentabilidade do sistema sanitario galego.

Ao respecto coémpre destacar que no ano 2009 o gasto farmacéutico de receita era de
924,7 milléns de euros e a finais de 2014 este gasto situouse en 681 milléns.

No presente ano 2015, o Servizo Galego de Saude seguird a apostar por pofer en
marcha medidas de racionalizacién a través do impulso de boas practicas de
prescricion e do bo uso do medicamento, realizando unha xestién eficiente dos
recursos disponibles.

